
Пыртны “Республикаса тӧдчанлуна заказникъяс да вӧр-ва памятникъяс лӧсьӧдӧм йылысь положениеяс вынсьӧдӧм да выль заказникъяс лӧсьӧдӧм йылысь” Коми Республикаса Министръяс Сӧветлӧн 1993 во рака тӧлысь 1 лунся 110 №-а шуӧмӧ татшӧм вежсьӧм:
“Белый” республикаса тӧдчанлуна канму вӧр-ва заказник йылысь положениесӧ, мый вынсьӧдӧма шуӧмӧн (5 №-а содтӧд), гижны содтӧд серти.

могъяс недыр олӧмӧ пӧртысь 





В. Гайзер

Сыктывкар 

2014 вося лӧддза-номъя тӧлысь 24 лун

246 № 
Коми Республикаса Веськӧдлан котырлӧн 

2014 во лӧддза-номъя тӧлысь 24 лунся 246 №-а шуӧм дорӧ
СОДТÖД
“ВЫНСЬÖДÖМА
 Коми Республикаса Министръяс Сӧветлӧн 

1993 во рака тӧлысь 1 лунся 110 №-а шуӧмӧн

(5 №-а содтӧд)
“Белый” республикаса тӧдчанлуна канму вӧр-ва заказник йылысь 
положение

1. “Белый” республикаса тӧдчанлуна канму вӧр-ва заказник (водзӧ – заказник) лӧсьӧдӧма «Коми АССР-ын выль заказникъяс да вöр-ва памятникъяс лöсьöдöм йылысь» Коми АССР-са Министръяс Сöветлöн 1989 во кӧч тӧлысь 26 лунся 193 №-а шуöмӧн.

2. Заказниклӧн эм комплекснӧй профиль.

3. Заказник лӧсьӧдӧма Белый ялаа пожӧма ягъясӧн вӧр-ва комплекс (вӧр-ва ландшафт) видзӧм да выльмӧдӧм могысь.

4. Заказниксӧ лӧсьӧдӧма вына кад индытӧг да му участокъясӧн вӧдитчысьяслысь, кутысьяслысь да ас киын кутысьяслысь найӧс босьттӧг, мый лоӧ заказниклӧн мудоръясын.

5. Заказник меститчӧ Емдін да Сыктывдін районъяслӧн мутасъясын.

Заказниклӧн мутасӧ пырӧны Чернам лесничестволӧн Час участкӧвӧй лестничествоса  3, 4, 8 – 15, 22 – 30, 79 – 84, 104 – 108, 132 – 137, 153 – 156, 168 – 170, 178 – 180 №-а кварталъяс ставнас да мыйтакӧ 2 №-а квартал.

Заказниклӧн плӧщадьыс 7757 га.
Заказниклӧн мудоръясыс мунӧны: Чернам лесничестволӧн Час участкӧвӧй лестничествоса войвылын -  8 – 11 №-а кварталъяслӧн войвыв мудорті, водзӧ 11 №-а кварталлӧн асыввыв мудорті 1 №-а кварталлӧн лунвыв мудоркӧд вомӧнасянінӧдз, водзӧ 1 №-а кварталлӧн лунвыв мудорті, водзӧ 2 №-а кварталлӧн рытыввыв мудорті, водзӧ 2 (2 юкӧн кындзи), 3 да 4 №-а кварталъяслӧн  войвыв мудорті; асыввылын - 4, 15 да 30 №-а  кварталъяслӧн асыввыв мудорті, водзӧ  30 да 29 №-а кварталъяслӧн лунвыв мудорті, водзӧ 84 №-а кварталлӧн асыввыв мудорті, водзӧ  84, 83 да 82 №-а кварталъяслӧн лунвыв мудорті, водзӧ 108 да 137 №-а кварталъяслӧн асыввыв мудорті, водзӧ 137 да 136 №-а кварталъяслӧн лунвыв мудорті, водзӧ 156 да 170 №-а кварталъяслӧн асыввыв мудорті, водзӧ 171 №-а кварталлӧн лунвыв мудорті, водзӧ 180 №-а кварталлӧн асыввыв мудорті; лунвылын -  180, 179 да 178 №-а кварталъяслӧн лунвыв мудорті; рытыввылын – 178 №-а кварталлӧн рытыввыв мудорті, водзӧ 168 №-а кварталлӧн лунвыв да рытыввыв мудоръясті, водзӧ 153 №-а кварталлӧн лунвыв мудорті, водзӧ 153, 132, 104, 79 да 22 кварталъяслӧн рытыввыв мудорті, водзӧ 22 №-а  кварталлӧн войвыв мудорті, водзӧ 8 №-а кварталлӧн рытыввыв мудорті.
6.  Заказник мутасын оз позь нуӧдны овмӧс да мукӧд удж, кор сійӧ  сулалӧ паныд заказник лӧсьӧдан могъяслы либӧ вӧчӧ лёктор вӧр-ва видзан объектъяслы, сы лыдын:

1) ӧтпомся вӧр пӧрӧдӧм, пӧрӧдӧм кындзи, мый йитчӧма  туристскӧй тӧдчанлуна объектъяс стрӧитӧмкӧд, выльмӧдӧмкӧд да уджӧдӧмкӧд;
2) бӧрйӧмӧн вӧр пӧрӧдӧм (бӧрйӧмӧн да ӧтпомся санитарнӧй вӧр пӧрӧдӧмъяс да найӧс посни вӧрысь видзӧм могысь пӧрӧдӧмъяс кындзи);
3) вӧрса сёянторъяс заптӧм да бурдӧдчан быдмӧгъяс чукӧртӧм, недревеснӧй вӧр ресурсъяс заптӧм да чукӧртӧм (индӧм ресурсъяссӧ да быдмӧгъяссӧ гражданалы ас коланлун вылӧ заптӧм да чукӧртӧм кындзи);

4) вӧр заптӧм;

5) пожӧм сир заптӧм;

6) вӧр да быдмӧгъяс видзӧм да дорйӧм вылӧ, сы лыдын наука могъяс вылӧ, ядохимикатъяс, минеральнӧй мувердас, химическӧй препаратъяс видзӧм да наӧн вӧдитчӧм;

7) производство да олан колясъяс иналӧм;

8) заказник мутас ёгзьӧдӧм да няйтчӧдӧм;

9) корсьысян, геофизическӧй уджъяс, инженерно-геологическӧй корсьысьӧмъяс, сэтшӧм уджъяс кындзи, кутшӧмъяс абу йитчӧмаӧсь механизируйтӧм средствоясӧн вӧдитчӧмкӧд да оз тшыкӧдны му веркӧс да быдмӧгъяс;

10) мупытшса озырлун туялӧм да перйӧм;

11) зданиеяс, стрӧйбаяс да сооружениеяс стрӧитӧм, объектъяс, стрӧйбаяс стрӧитӧм кындзи да линейнӧй сооружениеяс лӧсьӧдӧм кындзи, кутшӧмъяс могмӧдӧны заказниклысь, туристскӧй тӧдчанлуна объектъяслысь удж;

12) видз-му овмӧс скӧт йирсьӧдӧм да налы гожся лагеръяс да купайтчанінъяс котыртӧм;

13) торъя оланін стрӧитӧм вылӧ, аспом да дача овмӧс нуӧдӧм вылӧ, сад вӧдитӧм, скӧт видзӧм да град выв пуктас вӧдитӧм вылӧ, турун ытшкӧм да муяс гӧрӧм вылӧ му участокъяс сетӧм, ӧнія градъяс да пуктысянінъяс кындзи;

14) мелиоративнӧй да гидротехническӧй уджъяс;

15) му эжӧд да быдмӧгъяс тшыкӧдӧм;

16) кос коръяс да турун, сы лыдын тувсовъя турун коляс, сотӧм;

17) ва объектъясӧ ортсӧ мунан ва лэдзӧм;

18) механизируйтӧм транспортлы ӧнія туйясысь да торъя индӧм местаясысь бокын ветлӧм да сулалӧм (заказник видзан да вӧдитчан юкӧнын дінмуса канму дӧзьӧр серти заказник видзӧм кузя мероприятиеяс, а сідзжӧ вӧр-ва комплексъяс да объектъяс видзӧм да выльмӧдӧм кузя мероприятиеяс нуӧдӧмкӧд йитчӧм случайяс кындзи);

19) транспорт да мукӧд техника мыськалӧм;

20) зоологическӧй, ботаническӧй, минералогическӧй коллекцияяс чукӧртӧм, наука да велӧдан могъяс вылӧ чукӧртӧм кындзи;

21) звер-пӧтка объектъяс кыйӧм (вӧралӧм), Россия Федерацияса гӧрд книгаӧ да Коми Республикаса гӧрд книгаӧ пыртӧм быдмӧгъяс да тшакъяс чукӧртӧм, Россия Федерацияса оланпастэчасӧн индӧм случайяс кындзи;

22) звер-пӧтка объектъяс кыйӧм (вӧралӧм), куталӧм, виалӧм, кодъяс оз пырны вӧралан ресурсъясӧ да ва биологическӧй ресурсъясӧ,  а сідзжӧ индӧм объектъяслы лёктор вӧчӧм;

23) позъяс, кодзувкоткаръяс да гуяс жуглӧм;

24) промысловӧя кыйсьӧм да промышленнӧй чери кыйӧм;

25) шойччанінъяс, бивуакъяс вӧчӧм да бипуръяс ӧзтӧм тайӧ могъяс вылӧ торъя оборудуйтӧм местаясысь бокын;

26) юӧртана да ӧлӧдана пасъяс жугӧдӧм да тшыкӧдӧм.

7. Заказник мутасын сылӧн вӧр-ва комплекслы да видзана объектъяслы лёктор вӧчтӧг позьӧ:

1)  бӧрйӧмӧн да ӧтпомся санитарнӧй вӧр пӧрӧдӧмъяс да  найӧс посни вӧрысь видзӧм могысь пӧрӧдӧмъяс, кутшӧмъясӧс олӧмӧ пӧртӧны вӧръяс видзан правилӧяс да вӧръясын санитарнӧя видзчысянлун правилӧяс серти;
2) вӧр оланпастэчас серти вӧр видзан, доръян да выльмӧдан мероприятиеяс;

3) ӧнія овмӧс объектъяс уджӧдӧм да дзоньталӧм, кутшӧмъясӧс стрӧитісны тайӧ Положениесӧ вынсьӧдтӧдз;

4) ӧнія линейнӧй объектъяс (туйяс, биару проводъяс да би сетан линияяс) уджӧдӧм да дзоньталӧм;

5) вӧр-ва объектъяс да комплексъяс видзӧм да выльмӧдӧм кузя, найӧс пӧжарысь видзан, экология боксянь да санитарнӧя видзчысянлун могмӧдӧм кузя мероприятиеяс нуӧдӧм;

6) гӧгӧртас да вӧр-ва объектъяс вылӧ лёка тӧдчӧмысь ӧлӧдан да бырӧдан мероприятиеяс нуӧдӧм;

7)  наука, экология да тӧдмӧдӧм боксянь да туристическӧй удж нуӧдӧм;

8) чери кыйӧм йылысь да  биологическӧй ва ресурсъяс видзӧм йылысь оланпастэчас серти  ас кӧсйӧм серти да спортивнӧй чери кыйӧм (тайӧ Положениеса 8 пунктын индӧм торъя ёна видзана участоклӧн мутас кындзи);

9) вӧрса сёянторъяс заптӧм да бурдӧдчан быдмӧгъяс чукӧртӧм, гражданалы ас коланлун вылӧ недревеснӧй вӧр ресурсъяс заптӧм да чукӧртӧм, ӧнія градъясӧн да турун пуктанінъясӧн вӧдитчӧм;

10) федеральнӧй оланпастэчасӧн урчитӧм пӧрадок серти кыйсян овмӧс,  ас кӧсйӧм серти да спортивнӧй кыйсьӧм котыртӧм кузя удж нуӧдӧм;

11) Заказниклы удж нуӧдӧм да сійӧс видзӧм вылӧ колана зданиеяс, стрӧйбаяс да туйяс стрӧитӧм, а сідзжӧ лэдзӧм удж сикасъяс нуӧдӧм.

8. Заказниклӧн мутасын торйӧдӧны торъя ёна видзана участок. Сійӧ меститчӧ заказниклӧн рытыв-войвыв юкӧнын да сэтчӧ пырӧны Чернам лестничестволӧн Час участкӧвӧй лестничествоса  8 – 11 №-а, 22 – 24 №-а кварталъяс. Торъя ёна видзана участоклӧн плӧщадьыс 1033 га.

Торъя ёна видзана участоклӧн мудорыс мунӧ:

войвылын – Чернам лестничестволӧн Час участкӧвӧй лестничествоса 8 -11 №-а кварталъяслӧн войвыв мудорті, водзӧ 11 №-а кварталлӧн асыввыв мудорті, водзӧ 11 да 10 №-а кварталъяслӧн лунвыв мудорті, водзӧ 24 №-а кварталлӧн асыввыв мудорті, водзӧ 24 да 23 №-а кварталъяслӧн лунвыв мудорті, рытыввылын – 22 №-а кварталлӧн асыввыв да войвыв мудоръясті, водзӧ 8 №-а кварталлӧн рытыввыв мудорті.

Тайӧ Положениеса 6 пунктӧн урчитӧм дзескӧдӧмъяс кындзи, заказниклӧн торъя ёна видзана участок вылын оз позь:

1)  ветлыны да сулавны механизируйтӧм транспортлы ӧнія туйясысь да торъя индӧм местаясысь бокын (Чернам лестничестволӧн Час участкӧвӧй лестничествоса 23 №-а да 24 №-а кварталъяслӧн лунвыв мудор пӧлӧн мунысь туй участок кузя ветлӧм, а сідзжӧ заказник видзан да вӧдитчан юкӧнын дінмуса канму дӧзьӧр кузя, заказник видзӧм кузя мероприятиеяс, а сідзжӧ вӧр-ва комплексъяс да объектъяс видзӧм да выльмӧдӧм кузя мероприятиеяс нуӧдӧмкӧд йитчӧм ветлӧм да сувтлӧм кындзи);

2) ас кӧсйӧм серти да спортивнӧя кыйны чери.

9. Заказниклӧн мутасын меститчӧны да уджалӧны Коми Республикаса канму эмбурӧ пырысь зданиеяс да стрӧйбаяс.

10. Заказниксӧ видзӧ Коми Республикаса олӧмӧ пӧртысь власьт уполномочитӧм орган, коді канмусянь веськӧдлӧ да дінмуса канмусянь дӧзьӧритӧ республикаса тӧдчанлуна торъя ёна видзана вӧр-ва мутасъяс видзан да наӧн вӧдитчан юкӧнын (водзӧ – уполномочитӧм орган), да республикаса тӧдчанлуна торъя ёна видзана вӧр-ва мутасъяс уджӧдӧм кузя да вӧр-ваӧн вӧдитчӧм кузя Коми Республикаса канму учреждение, код серти могъяссӧ да уджмогъяссӧ олӧмӧ пӧртӧ уполномочитӧм орган  (водзӧ – канму учреждение).

Заказниксӧ, сы лыдын заказниклӧн мутасын меститчысь вӧр-ва комплексъяссӧ да налысь компонентъяссӧ, видзӧны вӧр-ваӧн вӧдитчан да  гӧгӧртас видзан юкӧнын оланпастэчас серти.

Заказник мутасӧ волӧны, сы лыдын лэдзӧм удж сикасъяс нуӧдӧм вылӧ, федеральнӧй оланпастэчасӧн урчитӧм пӧрадок серти.

11. Заказниклӧн ландшафт вылӧ мортлысь тӧдчӧмсӧ чинтӧм могысь да атмосфернӧй сынӧдӧ вреднӧй (няйт) веществояслӧн шыбласъяс чинтӧм могысь заказниклӧн мутасын механизируйтӧм транспортлы позьӧ ветлыны да сулавны сӧмын ӧнія туйясын да торъя индӧм местаясын (торъя ёна видзана участоклӧн мутас кындзи, кутшӧмӧс индӧма тайӧ Положениеса 8 пунктын) да заказниклӧн мутасын механизируйтӧм транспорт единицалӧн суткинас ветлан нормаӧн (лыдӧн).

Заказниклӧн мутасын механизируйтӧм транспортлы позьӧ ветлыны да сулавны сӧмын сэк, кор эм уполномочитӧм органӧн либӧ канму учреждениеӧн сетӧм разрешение (лэдзанпас).

Индӧм разрешение (лэдзанпас) оз ков организацияяслӧн механизируйтӧм транспортлы ветлӧм вылӧ, кодъяслӧн уджыс йитчӧма заказник уджӧдӧмкӧд да видзӧмкӧд, пӧжарысь видзчысянлун могмӧдӧмкӧд да вӧр овмӧс лӧсьӧдан уджъяс нуӧдӧмкӧд, тайӧ Положениелӧн 7 пунктса 1-6 да 11 пунктувъясын индӧм мероприятиеяс, а сідзжӧ тайӧ Положениеса 9 пунктын индӧм объектъяс уджӧдӧмкӧд йитчӧм мероприятиеяс нуӧдӧмкӧд.

Механизируйтӧм транспорт единицалӧн суткинас ветлан нормасӧ (лыдсӧ), разрешение (лэдзанпас) формасӧ да сійӧс сетанногсӧ заказниклӧн мутасын механизируйтӧм транспортлы ветлӧм да сулалӧм вылӧ урчитӧ уполномочитӧм орган.
12. Заказниклӧн вӧр-ва комплекслы лёктор вӧчигӧн сылӧн мутасын лэдзӧм удж сикасъяссӧ чинтӧны, мыйкӧ дыра кад кежлӧ дугӧдӧны либӧ дзикӧдз дугӧдӧны федеральнӧй оланпастэчасӧн урчитӧм пӧрадок серти. 
13. Заказниклӧн мутасын индӧны юӧртана да ӧлӧдана пасъяс (щитъяс), а сідзжӧ торйӧдӧны тематическӧй картографическӧй, тшӧтш вӧр овмӧс котыртан да нуӧдан, материалъясын.

14. Заказниклӧн либӧ сылӧн компонентъяслӧн вӧр-ва комплекслы вӧчӧм лёктор быть бергӧдсьӧ Россия Федерацияса оланпастэчас серти.
15. Заказник торъя ёна видзан урчитӧм режим торкӧмын мыжа юридическӧй кывкутысьясӧс да торъя йӧзӧс кыскӧны кывкутӧмӧ Россия Федерацияса оланпастэчас серти.

16. Заказник торъя ёна видзан урчитӧм режим лӧсьӧдан да сы серти видзан мероприятиеяс могмӧдсьӧны Коми Республикаса республиканскӧй сьӧмкуд да оланпастэчасӧн абу торкӧм мукӧд источник тшӧт весьтӧ.”.

